
ᱢᱩᱬᱩᱛ 
ᱥᱟᱶᱦᱮᱫ ᱫᱚ ᱥᱟᱶᱛᱟ ᱨᱮᱭᱟᱜ ᱟᱹᱨᱥᱤ ᱠᱟᱱᱟ ᱾ ᱡᱟᱦᱟᱸ ᱞᱮᱠᱟ ᱥᱟᱶᱛᱟ ᱨᱮ ᱵᱚᱱᱚᱫᱚᱞ ᱦᱤᱡᱩᱜᱼᱟ, ᱚᱱᱠᱟᱜᱮ ᱥᱟᱶᱦᱮᱫ 
ᱨᱮᱭᱟᱜ ᱫᱚᱥᱟ ᱟᱨ ᱫᱤᱥᱟᱹ ᱦᱚᱸ ᱟᱹᱨᱩ ᱯᱷᱮᱨᱟᱜ ᱠᱟᱱᱟ ᱾ ᱱᱚᱣᱟ ᱥᱚᱥᱱᱚᱜ ᱡᱩᱜᱽ ᱨᱮ ᱵᱟᱡᱟᱨᱤᱭᱟᱹ ᱛᱮ ᱦᱟᱥᱟ ᱡᱟᱭᱜᱟ 
ᱥᱩᱢᱩᱝ ᱥᱮ ᱚᱛᱱᱚᱜ ᱥᱩᱢᱩᱝ ᱫᱚ ᱵᱟᱝ, ᱵᱤᱪᱠᱚᱢ ᱥᱟᱶᱛᱟᱨᱤᱭᱟᱹ, ᱠᱟᱹᱣᱰᱤᱭᱟᱹᱨᱤ, ᱞᱟᱠᱪᱟᱨ, ᱟᱹᱨᱤᱪᱟᱹᱞᱤ, ᱥᱟᱪᱟᱨᱦᱮ, 
ᱦᱚᱭᱦᱤᱸᱥᱤᱫ ᱟᱨ ᱢᱟᱹᱱᱢᱤ ᱠᱚᱣᱟᱜ ᱡᱤᱭᱚᱱ ᱦᱚᱨᱟ, ᱩᱭᱦᱟᱹᱨ, ᱟᱹᱭᱠᱟᱹᱣ ᱟᱨ ᱚᱱᱟ ᱥᱟᱶᱛᱮ ᱥᱟᱶᱦᱮᱫ ᱦᱚᱸ ᱟᱹᱰᱤ ᱥᱟᱸᱭᱟᱫ 
ᱛᱮ ᱵᱚᱫᱚᱞᱚᱜ ᱠᱟᱱᱟ᱾ ᱵᱚᱱᱚᱫᱚᱞ ᱫᱚ ᱥᱤᱨᱤᱡ ᱨᱮᱭᱟᱜ ᱟᱹᱨᱤ ᱠᱟᱱᱟ ᱾ ᱵᱚᱱᱚᱫᱚᱞ ᱫᱚ ᱞᱟᱹᱠᱛᱤᱜ ᱠᱟᱱᱟ ᱢᱮᱱᱠᱷᱟᱱ 
ᱚᱱᱠᱟᱱ ᱵᱚᱫᱚᱞ ᱫᱚ ᱵᱟᱝ ᱞᱟᱹᱠᱛᱤᱜ ᱠᱟᱱᱟ, ᱡᱟᱦᱟᱸ ᱛᱮ ᱱᱤᱡᱟᱨᱮᱜ ᱩᱯᱨᱩᱢ ᱦᱚᱸ ᱟᱫ ᱩᱛᱟᱹᱨᱚᱜᱼᱟ ᱾ ᱢᱟᱹᱱᱢᱤ ᱫᱚ ᱥᱟᱶᱛᱟ 
ᱨᱤᱱ ᱡᱤᱣᱤᱭᱟᱱ ᱠᱟᱱᱟᱠᱚ ᱾ ᱥᱟᱶᱛᱟ ᱵᱮᱜᱚᱨ ᱮᱠᱞᱟ ᱵᱟᱠᱚ ᱛᱟᱦᱮᱸ ᱫᱟᱲᱮᱭᱟᱜᱼᱟ ᱾ ᱥᱟᱱᱛᱟᱲ ᱫᱚ ᱢᱤᱫ ᱜᱟᱛᱟᱠ ᱠᱚᱣᱟᱜ 
ᱡᱟᱹᱛ ᱠᱟᱱᱟ ᱟᱨ ᱥᱟᱱᱛᱟᱲᱤ ᱢᱤᱫᱴᱟᱝ ᱯᱟᱹᱨᱥᱤ ᱠᱟᱱᱟ ᱾ ᱥᱟᱱᱛᱟᱲ ᱠᱚᱣᱟᱜ ᱦᱚᱸ ᱥᱟᱶᱛᱟ ᱢᱮᱱᱟᱜᱼᱟ ᱾ ᱡᱟᱦᱟᱸ ᱫᱚ 
ᱥᱟᱱᱛᱟᱲ ᱥᱟᱶᱛᱟᱠᱚ ᱢᱮᱛᱟᱜ ᱠᱟᱱᱟ ᱾ ᱥᱟᱶᱛᱟ ᱫᱚ ᱟᱹᱨᱤᱼᱪᱟᱹᱞᱤ, ᱟᱹᱱᱼᱟᱹᱨᱤ ᱛᱮ ᱵᱮᱱᱟᱜ ᱠᱚᱜᱼᱟ ᱾ ᱢᱤᱫᱴᱟᱝ ᱥᱟᱶᱛᱟ ᱨᱮ 
ᱛᱟᱦᱮᱱ ᱞᱟᱹᱜᱤᱫ ᱟᱹᱰᱤ ᱜᱟᱱ ᱟᱹᱱᱼᱟᱹᱨᱤ ᱠᱚ ᱢᱟᱱᱟᱣ ᱵᱟᱛᱟᱣ ᱦᱩᱭᱩᱜᱼᱟ ᱾ ᱥᱟᱱᱛᱟᱲ ᱥᱟᱶᱛᱟ ᱨᱮᱭᱟᱜ ᱦᱚᱸ ᱟᱹᱰᱤ ᱟᱭᱢᱟ 
ᱟᱹᱱᱼᱟᱹᱨᱤᱠᱚ ᱢᱮᱱᱟᱜᱼᱟ ᱾ ᱥᱟᱱᱛᱟᱲ ᱠᱚᱣᱟᱜ ᱞᱟᱭᱼᱞᱟᱠᱪᱟᱨ, ᱟᱹᱨᱤᱼᱪᱟᱹᱞᱤ ᱢᱮᱱᱟᱜᱼᱟ ᱾ ᱨᱚᱲ ᱢᱮᱱᱟᱜᱼᱟ, ᱯᱟᱹᱨᱥᱤ ᱢᱮᱱᱟᱜᱼᱟ 
᱾ ᱚᱞ ᱢᱮᱱᱟᱜᱼᱟ ᱢᱟᱱᱮ ᱪᱤᱠᱤ ᱢᱮᱱᱟᱜᱼᱟ ᱟᱨ ᱥᱟᱶᱦᱮᱫ ᱦᱚᱸ ᱢᱮᱱᱟᱜᱼᱟ᱾ ᱱᱚᱣᱟ ᱥᱟᱱᱟᱢ ᱡᱤᱱᱤᱥ ᱥᱟᱢᱴᱟᱣ ᱫᱚᱦᱚ ᱜᱮ 
ᱥᱟᱶᱛᱟ ᱨᱮᱭᱟᱜ ᱠᱟᱹᱢᱤ ᱠᱟᱱᱟ ᱾ ᱥᱟᱶᱛᱟ ᱨᱤᱱ ᱦᱚᱲ, ᱥᱟᱶᱛᱟ ᱨᱮ ᱛᱟᱦᱮ ᱠᱟᱛᱮ ᱪᱮᱫ ᱞᱮᱠᱟ ᱠᱚ ᱠᱟᱹᱢᱤᱭᱟ, ᱪᱮᱫ ᱞᱮᱠᱟ ᱠᱚ 
ᱨᱚᱲᱟ, ᱚᱱᱠᱟ ᱜᱮ ᱥᱟᱶᱦᱮᱫ ᱨᱮ ᱚᱞ ᱥᱚᱫᱚᱨᱚᱜᱼᱟ ᱾ ᱥᱟᱶᱛᱟ ᱨᱤᱱ ᱦᱚᱲ ᱵᱟᱡᱟᱨᱤᱭᱟᱹ ᱚᱨᱥᱚᱝ ᱛᱮ ᱡᱟᱦᱟᱸ ᱞᱮᱠᱟ ᱠᱚ 
ᱟᱹᱨᱩᱼᱯᱷᱮᱨᱟᱜᱼᱟ, ᱚᱱᱠᱟᱜᱮ ᱥᱟᱶᱦᱮᱫ ᱨᱮᱦᱚᱸ ᱟᱹᱨᱩ ᱯᱷᱮᱨᱟᱣ ᱦᱩᱭᱩᱜᱼᱟ᱾ 
 
ᱢᱩᱬ ᱟᱹᱲᱟᱹᱠᱚ: ᱥᱟᱱᱛᱟᱲᱤ, ᱯᱟᱹᱨᱥᱤ, ᱥᱟᱶᱦᱮᱫ, ᱥᱟᱶᱛᱟ, ᱵᱟᱡᱟᱨᱤᱭᱟᱹ, ᱚᱨᱥᱚᱝ 

 
 

ᱚᱱᱚᱬ (Introduction) 
ᱵᱷᱟᱨᱚᱛ ᱡᱟᱠᱟᱛ ᱨᱮ ᱥᱟᱱᱛᱟᱲ ᱠᱚ ᱛᱟᱞᱟᱨᱮ ᱟᱠᱚᱣᱟᱜ 
ᱥᱟᱶᱛᱟᱨᱤᱭᱟᱹ, ᱞᱟᱠᱪᱟᱨ ᱨᱮ ᱟᱹᱰᱤ ᱞᱮᱠᱟᱱ ᱨᱟᱭᱨᱤᱛ, 
ᱟᱹᱨᱤᱼᱪᱟᱹᱞᱤᱠᱚ ᱢᱮᱱᱟᱜᱼᱟ ᱾ ᱵᱟᱡᱟᱨ ᱱᱟᱜᱟᱨ ᱨᱤᱱ ᱦᱚᱲ 
ᱠᱚᱣᱟᱜ ᱟᱨ ᱯᱩᱲᱥᱤᱠᱚ ᱦᱚᱛᱮᱛᱮ ᱥᱟᱶᱛᱟ, ᱞᱟᱠᱪᱟᱨ ᱟᱨ 
ᱟᱹᱨᱤᱼᱪᱟᱹᱞᱤ ᱨᱮ ᱚᱨᱥᱚᱝ ᱵᱟᱡᱟᱜ ᱠᱟᱱᱟ ᱾ ᱯᱟᱹᱨᱥᱤ ᱨᱮᱦᱚᱸ 
ᱚᱱᱟ ᱚᱨᱥᱚᱝ ᱵᱟᱡᱟᱜ ᱠᱟᱱᱟ ᱾ ᱯᱟᱹᱨᱥᱤ ᱨᱮ ᱚᱨᱥᱚᱝ 
ᱵᱟᱡᱟᱜ ᱠᱟᱱ ᱛᱮ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱦᱚᱸ ᱚᱨᱥᱚᱝ 
ᱵᱟᱡᱟᱜ ᱠᱟᱱᱟ ᱾ ᱚᱱᱟᱛᱮ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱦᱚᱸ 
ᱟᱴᱟᱜ ᱯᱟᱹᱨᱥᱤ ᱥᱚᱲᱚ ᱵᱚᱞᱚᱱ ᱠᱟᱱᱟ ᱾  
 
ᱥᱟᱱᱛᱟᱲᱤ ᱯᱟᱹᱨᱥᱤ (Santali Language) 
ᱯᱟᱹᱨᱥᱤ ᱫᱚ ᱢᱤᱫ ᱦᱚᱨᱟ ᱠᱟᱱᱟ, ᱡᱟᱦᱟᱸ ᱦᱚᱨᱟ ᱛᱮ 
ᱢᱟᱹᱱᱢᱤ ᱟᱠᱚᱣᱟᱜ ᱢᱚᱱᱮ ᱨᱮᱭᱟᱜ ᱠᱟᱛᱷᱟ ᱮᱴᱟᱜ ᱦᱚᱲ 
ᱴᱷᱮᱱ ᱠᱚ ᱯᱷᱚᱴᱮᱞ ᱥᱚᱫᱚᱨᱟ, ᱚᱱᱟ ᱜᱮ ᱯᱟᱹᱨᱥᱤ ᱠᱚ 

ᱢᱮᱛᱟᱜ ᱠᱟᱱᱟ ᱾ ᱢᱟᱱᱣᱟ ᱥᱤᱨᱡᱚᱱ ᱨᱮᱭᱟᱜ ᱱᱟᱜᱟᱢ 
ᱠᱟᱛᱷᱟ ᱛᱮ ᱵᱟᱰᱟᱭᱚᱜ ᱠᱟᱱᱟ ᱵᱟᱝ ᱢᱟ ᱥᱟᱱᱛᱟᱲ 
ᱠᱚᱫᱚ ᱦᱤᱦᱤᱲᱤᱼᱯᱤᱯᱤᱲᱤ ᱨᱮᱠᱚ ᱡᱟᱱᱟᱢ ᱞᱮᱱᱟ ᱾ ᱯᱤᱞᱪᱩ 
ᱦᱟᱲᱟᱢ ᱟᱨ ᱯᱤᱞᱪᱩ ᱵᱩᱰᱷᱤ ᱨᱤᱱ ᱯᱚᱸᱝᱼᱯᱚᱸᱜᱽᱲᱟ 
ᱠᱟᱱᱟᱠᱚ᱾ ᱩᱱᱠᱤᱱᱟᱜ ᱥᱚᱱᱚᱛ ᱥᱚᱱᱟ ᱞᱩᱴᱤ ᱠᱷᱚᱱ ᱪᱚᱜ 
ᱩᱪᱟᱹᱲ ᱪᱮᱨᱮᱡ ᱩᱪᱟᱹᱲ ᱟᱠᱟᱱ ᱨᱚᱲ ᱟᱲᱟᱝ ᱜᱮ ᱠᱟᱱᱟ ᱾ 
ᱢᱟᱨᱟᱝ ᱵᱩᱨᱩ ᱟᱨ ᱡᱟᱦᱮᱨ ᱟᱭᱳᱣᱟᱜ ᱟᱲᱟᱝ ᱠᱟᱱᱟ ᱾ 
ᱟᱭᱳᱼᱵᱟᱵᱟ ᱚᱠᱟ ᱯᱟᱹᱨᱥᱤ ᱛᱤᱠᱤᱱ ᱨᱚᱲᱟ ᱥᱮ ᱜᱤᱫᱽᱨᱟᱹ 
ᱟᱹᱠᱤᱱ ᱴᱷᱮᱱ ᱠᱷᱚᱱ ᱚᱠᱟ ᱯᱟᱹᱨᱥᱤ ᱠᱚ ᱪᱮᱫᱟ, ᱚᱱᱟ ᱜᱮ 
ᱜᱳ ᱯᱟᱹᱨᱥᱤ ᱥᱮ ᱡᱟᱱᱟᱢ ᱯᱟᱹᱨᱥᱤ ᱫᱚᱠᱚ ᱢᱮᱛᱟᱜ ᱠᱟᱱᱟ ᱾ 
ᱥᱟᱱᱛᱟᱲ ᱠᱚ ᱡᱟᱦᱟᱸ ᱯᱟᱹᱨᱥᱤ ᱛᱮᱠᱚ ᱨᱚᱲ ᱠᱟᱱᱟ ᱚᱱᱟᱫᱚ 
ᱥᱟᱱᱛᱟᱲᱤ ᱯᱟᱹᱨᱥᱤ ᱠᱚ ᱢᱮᱛᱟᱜ ᱠᱟᱱᱟ ᱾ ᱥᱟᱱᱛᱟᱲᱤ 
ᱯᱟᱹᱨᱥᱤ ᱫᱚ ᱦᱚᱲ ᱯᱟᱹᱨᱥᱤ ᱦᱚᱠᱚ ᱢᱮᱛᱟᱜ ᱠᱟᱱᱟ ᱾ 
ᱱᱮᱛᱟᱨ ᱦᱚᱲ ᱯᱟᱹᱨᱥᱤ ᱜᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱠᱚ ᱢᱮᱛᱟᱜ 
ᱠᱟᱱᱟ ᱾ 

ᱥᱟᱱᱛᱟᱲᱤ ᱥᱟᱶᱦᱮᱫ (Santali Literature) 
ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱫᱚ ᱡᱤᱵᱚᱱ ᱨᱮᱭᱟᱜ ᱵᱷᱟᱵᱽ 
ᱵᱤᱪᱟᱹᱨ, ᱦᱟᱞᱚᱛ ᱟᱨ ᱜᱷᱚᱴᱱᱟ ᱠᱚᱨᱮᱱᱟᱜ ᱥᱟᱛᱟᱢᱠᱚ 
ᱚᱞ ᱛᱟᱦᱮᱱᱟ ᱾ ᱥᱟᱱᱛᱟᱲᱤ ᱦᱚᱲ ᱥᱟᱶᱦᱮᱫ ᱫᱚ ᱦᱚᱲᱠᱚ 
ᱦᱚᱛᱮᱛᱮ, ᱦᱚᱲᱠᱚ ᱞᱟᱹᱜᱤᱫ ᱟᱨ ᱦᱚᱲ ᱠᱚᱣᱟᱜ ᱥᱟᱶᱦᱮᱫ 
ᱠᱟᱱᱟ ᱾ ᱦᱚᱲ ᱨᱮᱭᱟᱜ ᱢᱮᱱᱮᱫ ᱫᱚ ᱢᱟᱹᱱᱢᱤ ᱟᱨ ᱦᱚᱲ 
ᱦᱚᱯᱚᱱ ᱠᱚᱫᱚ ᱟᱠᱚᱣᱟᱜ ᱩᱯᱨᱩᱢ ᱟᱠᱚ ᱞᱮᱠᱟ ᱛᱮᱫᱚ ᱦᱚᱲ 
ᱢᱮᱱᱛᱮ ᱜᱮᱠᱚ ᱞᱟᱹᱭᱩᱜᱼᱟ ᱾ ᱦᱚᱲ ᱦᱚᱯᱚᱱ ᱢᱟᱱᱮ 
ᱥᱟᱱᱛᱟᱲ ᱦᱚᱲ ᱾ ᱥᱟᱱᱛᱟᱲ ᱦᱚᱲ ᱠᱚᱣᱟᱜ ᱟᱹᱛᱩ ᱨᱮᱭᱟᱜ 
ᱟᱹᱠᱤᱞ ᱜᱮᱭᱟᱱ ᱠᱟᱱᱟ ᱾ ᱟᱹᱠᱤᱞ ᱜᱮᱭᱟᱱ ᱨᱮᱭᱟᱜ ᱢᱩᱨᱟᱹᱭ 
ᱠᱟᱱᱟ ᱾ ᱦᱚᱲ ᱥᱟᱶᱦᱮᱫ ᱨᱮᱫᱚ ᱨᱚᱲ ᱟᱹᱜᱩ ᱟᱠᱟᱱ ᱥᱮᱫᱟᱭ 
ᱠᱟᱛᱷᱟ, ᱥᱮᱫᱟᱭ ᱛᱷᱩᱛᱤ, ᱞᱟᱹᱭᱪᱟᱞ ᱠᱟᱛᱷᱟ, ᱵᱷᱮᱱᱛᱟ 
ᱠᱟᱛᱷᱟ, ᱥᱮᱫᱟᱭ ᱥᱮᱨᱮᱧ, ᱥᱮᱫᱟᱭ ᱠᱟᱹᱦᱱᱤ, ᱵᱤᱱᱛᱤ, 
ᱵᱟᱠᱷᱮᱬ, ᱢᱟᱱᱛᱟᱨ, ᱡᱷᱟᱹᱨᱱᱤ, ᱠᱩᱫᱩᱢ ᱟᱨ ᱠᱟᱹᱦᱱᱤᱠᱚ 
ᱧᱟᱢᱚᱜᱼᱟ ᱾ ᱦᱚᱲ ᱥᱟᱶᱦᱮᱫ ᱫᱚ ᱥᱟᱶᱛᱟ ᱨᱮᱭᱟᱜ ᱪᱤᱛᱟᱹᱨ 
ᱠᱟᱱᱟ ᱾ ᱥᱟᱶᱛᱟ ᱨᱮᱭᱟᱜ ᱨᱟᱭᱨᱤᱛ, ᱟᱹᱨᱤᱪᱟᱹᱞᱤ, ᱱᱤᱭᱚᱢ 
ᱫᱷᱚᱨᱚᱢ ᱟᱨ ᱫᱷᱚᱨᱚᱢ ᱠᱚᱨᱚᱢ ᱨᱮᱭᱟᱜ ᱠᱟᱛᱷᱟᱠᱚ 
ᱧᱟᱢᱚᱜᱼᱟ ᱾ ᱥᱟᱶᱦᱮᱫ ᱫᱚ ᱵᱟᱨᱭᱟ ᱟᱹᱲᱟᱹ ᱛᱮ ᱵᱮᱱᱟᱣ 
ᱟᱠᱟᱱᱟ ᱾ ᱥᱟᱶ ᱟᱨ ᱦᱮᱫ ᱛᱮ ᱥᱟᱶᱦᱮᱫ ᱦᱩᱭ ᱟᱠᱟᱱᱟ ᱾ 
ᱥᱟᱶ ᱛᱮᱫᱚ ᱥᱟᱶ ᱟᱨ ᱥᱟᱶᱛᱮ ᱜᱮ ᱵᱩᱡᱷᱟᱹᱜ ᱠᱟᱱᱟ ᱾ ᱦᱮᱫ 
ᱨᱮ ᱡᱩᱫᱤ ‘ᱫ’ ᱚᱪᱚᱜ ᱠᱟᱛᱮ ‘ᱡ’ ᱡᱚᱲᱟᱣ ᱞᱮᱠᱷᱟᱱ ‘ᱦᱮᱡ’ 
ᱦᱩᱭᱩᱜ ᱠᱟᱱᱟ ᱾ ᱢᱮᱱ ᱜᱟᱱᱚᱜᱼᱟ, ᱥᱟᱶᱦᱮᱫ ᱟᱹᱲᱟᱹ ᱫᱚ 
ᱥᱟᱶᱦᱮᱡ ᱠᱷᱚᱱ ᱦᱩᱭ ᱟᱠᱟᱱᱟ ᱾ ᱥᱟᱶᱛᱟ ᱥᱟᱶ ᱡᱚᱲᱟᱣ 
ᱟᱠᱟᱱ ᱵᱷᱟᱵᱽᱱᱟ, ᱵᱤᱪᱟᱹᱨ ᱟᱨ ᱟᱹᱭᱠᱟᱹᱣ ᱡᱟᱦᱟᱸ 
ᱥᱟᱱᱛᱟᱲᱠᱚ ᱥᱟᱶ ᱦᱮᱡ ᱟᱹᱜᱩ ᱟᱠᱟᱱᱟ ᱚᱱᱟᱜᱮ 
ᱥᱟᱱᱛᱟᱲᱤ ᱥᱟᱶᱦᱮᱫ ᱠᱚ ᱢᱮᱛᱟᱜ ᱠᱟᱱᱟ ᱾ ᱱᱚᱣᱟ 
ᱵᱷᱟᱵᱽᱱᱟ, ᱵᱤᱪᱟᱹᱨ ᱟᱨ ᱟᱹᱭᱠᱟᱹᱣ ᱠᱚᱫᱚ ᱥᱟᱶᱛᱟ 
ᱨᱮᱭᱟᱜ ᱞᱟᱠᱪᱟᱨ, ᱥᱮᱨᱣᱟ, ᱟᱹᱨᱤᱪᱟᱹᱠᱤ ᱥᱟᱶ ᱡᱚᱯᱚᱲᱟᱣ 
ᱢᱮᱱᱟᱜᱼᱟ ᱾ ᱚᱱᱟᱛᱮ ᱥᱟᱶᱦᱮᱫ ᱫᱚ ᱥᱟᱶᱛᱟ ᱨᱮᱭᱟᱜ 
ᱟᱹᱨᱥᱤ ᱠᱚ ᱢᱮᱛᱟᱜ ᱠᱟᱱᱟ᱾ 
 
ᱜᱟᱞᱚᱪ (Discussion) 
ᱥᱟᱱᱛᱟᱲ ᱠᱚᱫᱚ ᱱᱚᱣᱟ ᱵᱷᱟᱨᱚᱛ ᱫᱤᱥᱚᱢ ᱨᱤᱱ ᱢᱩᱬᱩᱛ 
ᱦᱚᱲ ᱠᱟᱱᱟᱠᱚ ᱾ ᱰᱨᱹ ᱠᱮᱹᱥᱤᱹ ᱴᱩᱰᱩ ᱟᱡᱟᱜ ᱯᱩᱛᱷᱤ 
‘ᱥᱟᱱᱛᱟᱲᱤ ᱦᱚᱲ ᱥᱟᱶᱦᱮᱫʼ ᱨᱮᱭ ᱚᱞ ᱟᱠᱟᱜᱼᱟᱼ “ज�िडप की 
खोज के अनुसार अ�� ोएिशयािटक भाषाई गु्रप के लोग संताल, मंुडा, 
हो, खासी आिद आज से लगभग 60,000 वष� पहले से भारत म� रह 
रहे है, तथा भारत के प्रथम िनवासी ह�। ज�िडप की खोज म� डीᱹ एनᱹ 
एᱹ के नमूने की ज�रत होती ह�।“ [1] ᱢᱮᱱᱫᱚ – “ᱡᱮᱱᱰᱤᱯᱟᱜ 
ᱛᱚᱞᱟᱥ ᱞᱮᱠᱟᱛᱮ ᱟᱥᱴᱨᱚ ᱮᱥᱤᱭᱟᱴᱤᱠ ᱯᱟᱹᱨᱥᱤ 
ᱜᱷᱟᱨᱚᱸᱡᱽ ᱨᱤᱱ ᱦᱚᱲ ᱥᱟᱱᱛᱟᱲ, ᱢᱩᱱᱰᱟ, ᱦᱳ, ᱠᱷᱟᱥᱤ 
ᱠᱚ ᱛᱮᱦᱮᱧ ᱠᱷᱚᱱ ᱢᱚᱴᱟᱢᱚᱴᱤ ᱖᱐,᱐᱐᱐ ᱥᱮᱨᱢᱟ ᱞᱟᱦᱟ 
ᱠᱷᱚᱱ ᱵᱷᱟᱨᱚᱛ ᱨᱮᱠᱚ ᱛᱟᱦᱮᱱ ᱠᱟᱱᱟ ᱟᱨ ᱵᱷᱟᱨᱚᱛ 
ᱫᱤᱥᱚᱢ ᱨᱤᱱ ᱢᱩᱲᱩᱛ ᱦᱚᱲ ᱠᱟᱱᱟᱠᱚ ᱾ ᱡᱤᱸᱰᱤᱯᱟᱜ 
ᱛᱚᱞᱟᱥ ᱨᱮᱫᱚ ᱰᱤᱹᱮᱱᱹᱮᱹ ᱱᱚᱢᱩᱱᱟ ᱨᱮᱭᱟᱜ ᱞᱟᱹᱠᱛᱤ 
ᱦᱩᱭᱩᱜᱼᱟ ᱾” ᱥᱟᱱᱛᱟᱲ ᱠᱚᱫᱚ ᱱᱚᱣᱟ ᱵᱷᱟᱨᱚᱛ ᱨᱤᱱ 
ᱵᱩᱱᱭᱟᱹᱫ ᱦᱚᱲ ᱠᱟᱱᱟᱠᱚ ᱾ ᱵᱷᱟᱨᱚᱛ ᱫᱤᱥᱚᱢ ᱨᱮᱭᱟᱜ 
ᱡᱷᱟᱨᱠᱷᱚᱸᱰ, ᱳᱰᱤᱥᱟ, ᱯᱚᱪᱷᱤᱢ ᱵᱟᱝᱜᱟᱞ, ᱵᱤᱦᱟᱨ ᱟᱨ 
ᱟᱥᱟᱢ ᱯᱚᱱᱚᱛ ᱠᱚᱨᱮᱱᱟᱜ ᱥᱟᱱᱛᱟᱲ ᱯᱤᱲ ᱥᱮ ᱥᱟᱱᱛᱟᱲ 
ᱫᱤᱥᱚᱢ ᱠᱚᱨᱮ ᱢᱮᱱᱫᱚ – ᱥᱤᱸᱧ, ᱥᱤᱠᱟᱹᱨ, ᱵᱟᱨᱦᱟ, 
ᱯᱟᱛᱠᱚᱢ, ᱫᱷᱟᱲ, ᱫᱟᱢᱯᱟᱲᱟ, ᱠᱩᱪᱩᱝ, ᱠᱤᱸᱡᱷᱤᱨ, 
ᱵᱷᱚᱸᱡᱽ, ᱤᱪᱟᱹᱜ, ᱥᱟᱱᱛᱟᱲ ᱯᱟᱨᱜᱟᱱᱟ, ᱢᱟᱱ, ᱛᱩᱝ, 
ᱥᱤᱞᱫᱟᱹ, ᱱᱟᱢᱟᱞ, ᱟᱨ ᱠᱟᱹᱭᱩᱨ ᱮᱢᱟᱱ ᱠᱚᱨᱮ ᱥᱟᱱᱛᱟᱲ 
ᱯᱤᱲ ᱠᱚᱨᱮ ᱥᱟᱱᱛᱟᱲ ᱠᱚᱨᱤᱱ ᱦᱟᱯᱲᱟᱢ ᱠᱚ ᱡᱟᱭᱜᱟᱠᱚ 
ᱪᱤᱭᱟᱹ ᱞᱮᱜᱼᱟ ᱟᱨ ᱟᱹᱛᱩ ᱵᱮᱨᱮᱫ ᱞᱟᱹᱜᱤᱫᱠᱚ 
ᱥᱟᱨᱼᱥᱟᱹᱜᱩᱱ ᱞᱮᱜᱼᱟ ᱾ ᱨᱮᱵᱷᱟᱨᱮᱱᱰ ᱮᱞᱹ ᱳᱹ 

ᱥᱠᱨᱮᱯᱷᱥᱨᱩᱰ ᱟᱡᱟᱜ ᱯᱚᱛᱚᱵ ‘ᱦᱚᱲᱠᱳᱨᱮᱱ ᱢᱟᱨᱮ 
ᱦᱟᱯᱲᱟᱢᱠᱳ ᱨᱮᱭᱟᱜ ᱠᱟᱛᱷᱟ’ ᱨᱮ ᱚᱞ ᱢᱮᱱᱟᱜᱼᱟ – ”ᱦᱚᱲ 
ᱦᱚᱯᱚᱱ ᱫᱚ ᱮᱥᱠᱟᱨ ᱨᱮ ᱵᱟᱠᱚ ᱚᱲᱟᱜᱚᱜᱼᱟ, ᱟᱛᱳᱭᱟᱠᱳ 
ᱟᱨ ᱚᱸᱰᱮ ᱢᱤᱫ ᱡᱚᱢᱠᱟᱣᱠᱳ ᱛᱟᱦᱮᱱᱟ᱾”  [2] ᱢᱮᱱᱫᱚ 
ᱟᱛᱳᱠᱚ ᱪᱤᱭᱟᱹᱭᱟ ᱟᱨᱠᱚ ᱥᱟᱨᱼ ᱥᱟᱹᱜᱩᱱᱟ ᱾ ᱥᱟᱨᱼᱥᱟᱹᱜᱩᱱ 
ᱧᱮᱞ ᱠᱟᱛᱮ, ᱡᱟᱭᱜᱟ ᱛᱮᱸᱜᱮᱱ ᱠᱟᱛᱮ ᱥᱟᱱᱛᱟᱲ ᱦᱚᱲ 
ᱦᱚᱯᱚᱱ ᱠᱚᱫᱚ ᱟᱹᱛᱩ ᱠᱚ ᱵᱮᱨᱮᱫ ᱞᱮᱜᱼᱟ ᱾ ᱟᱹᱛᱩ 
ᱱᱟᱹᱭᱼᱱᱟᱯᱟᱭ ᱛᱮ ᱛᱚᱨᱟᱣ ᱨᱟᱠᱟᱵ ᱞᱟᱹᱜᱤᱫ, ᱟᱹᱛᱩ ᱨᱮᱼ 
ᱱᱟᱭᱠᱮ, ᱠᱩᱰᱟᱹᱢ ᱱᱟᱭᱠᱮ, ᱢᱟᱹᱡᱷᱤ, ᱜᱚᱰᱮᱛ, ᱟᱨ 
ᱯᱨᱟᱱᱤᱠ ᱠᱚ ᱵᱮᱱᱟᱣ ᱞᱮᱫ ᱠᱚᱣᱟ ᱾ ᱥᱟᱱᱛᱟᱲ ᱥᱟᱶᱛᱟ 
ᱨᱮᱭᱟᱜ ᱥᱮᱨᱣᱟ ᱵᱟᱧᱪᱟᱣ ᱞᱟᱹᱜᱤᱫ ᱢᱟᱜᱽ ᱪᱟᱸᱫᱚ ᱨᱮ 
ᱢᱟᱜᱽ ᱠᱚ ᱵᱚᱸᱜᱟ ᱞᱮᱜᱼᱟ ᱾ ᱯᱷᱟᱹᱜᱩᱱ ᱪᱟᱸᱫᱚ ᱨᱮ ᱵᱟᱦᱟ 
ᱠᱚ ᱵᱚᱸᱜᱟ ᱞᱮᱜᱼᱟ ᱾ ᱥᱟᱱ ᱪᱟᱸᱫᱚ ᱨᱮ ᱠᱟᱨᱟᱢ ᱠᱚ ᱵᱤᱫ 
ᱞᱮᱜᱼᱟ ᱟᱨ ᱥᱚᱦᱨᱟᱭ ᱪᱟᱸᱫᱚ ᱨᱮᱠᱚ ᱥᱚᱦᱨᱟᱭ ᱞᱮᱱᱟ ᱾ 
ᱞᱟᱠᱪᱟᱨ ᱨᱮᱭᱟᱜ ᱮᱱᱮᱡ ᱼᱥᱮᱨᱮᱧ, ᱥᱮᱨᱮᱧᱼ ᱫᱩᱨᱟᱹᱝ, 
ᱵᱤᱱᱛᱤᱼ ᱵᱟᱸᱠᱷᱮᱬ, ᱡᱷᱟᱹᱨᱱᱤᱼ ᱢᱟᱱᱛᱟᱨ, ᱠᱩᱫᱩᱢᱼ 
ᱠᱟᱹᱦᱱᱤ, ᱥᱟᱱᱛᱟᱲᱤ ᱟᱲᱟᱝ ᱛᱮ ᱥᱟᱱᱛᱟᱲ ᱥᱟᱶᱛᱟ ᱨᱮ 
ᱟᱸᱫᱷᱚᱬ ᱞᱮᱱᱟ ᱾ ᱱᱚᱣᱟ ᱮᱱᱮᱡᱼ ᱥᱮᱨᱮᱧ, ᱥᱮᱨᱮᱧᱼ ᱫᱩᱨᱟᱹᱝ, 
ᱵᱤᱱᱛᱤᱼ ᱵᱟᱸᱠᱷᱮᱬ, ᱡᱷᱟᱹᱨᱱᱤᱼ ᱢᱟᱱᱛᱟᱨ, ᱠᱩᱫᱩᱢᱼ 
ᱠᱟᱹᱦᱱᱤ ᱠᱚᱜᱮ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱭᱟᱜ ᱨᱚᱲ 
ᱥᱟᱶᱦᱮᱫ ᱛᱷᱚᱠ ᱠᱟᱱᱟ ᱾ ᱱᱚᱣᱟ ᱨᱚᱲ ᱥᱟᱶᱦᱮᱫ ᱛᱟᱭᱚᱢ 
ᱥᱤᱨᱡᱟᱹᱣ ᱥᱟᱶᱦᱮᱫ ᱥᱮ ᱚᱞ ᱥᱟᱶᱦᱮᱫ ᱦᱩᱭ ᱟᱠᱟᱱᱟ ᱾ 
ᱥᱟᱱᱛᱟᱲᱤ ᱥᱟᱶᱦᱮᱫ ᱜᱮ ᱥᱟᱱᱛᱟᱲ ᱥᱟᱶᱛᱟ ᱨᱮᱭᱟᱜ 
ᱡᱚᱛᱚᱠᱷᱚᱱ ᱢᱟᱨᱟᱝ ᱫᱷᱚᱱ ᱠᱟᱱᱟ ᱾ ᱥᱟᱱᱛᱟᱲ ᱦᱚᱯᱚᱱ 
ᱠᱚ ᱥᱟᱶᱦᱮᱫ ᱨᱮᱭᱟᱜ ᱫᱷᱚᱱ ᱛᱮᱜᱮ ᱫᱤᱥᱚᱢ ᱨᱮ ᱟᱹᱰᱤ 
ᱜᱚᱨᱚᱵᱽᱠᱚ ᱟᱹᱭᱠᱟᱹᱣ ᱮᱫᱟ ᱾  
 
ᱵᱟᱡᱟᱨᱤᱭᱟᱹ (Urbanization) 
ᱱᱟᱦᱟᱜ ᱥᱚᱥᱱᱚᱜ ᱡᱩᱜᱽ ᱨᱮ ᱵᱟᱡᱟᱨᱤᱭᱟᱹ ᱥᱮᱴᱮᱨ ᱮᱱᱟ ᱾ 
ᱫᱤᱥᱚᱢ ᱦᱚᱲᱠᱚ ᱵᱟᱡᱟᱨᱤᱭᱟᱹ ᱚᱨᱥᱚᱝ ᱛᱮ ᱵᱟᱡᱟᱣ 
ᱠᱟᱛᱮᱠᱚ ᱛᱤᱨᱢᱤᱨᱟᱹᱣ ᱟᱠᱟᱱᱟ ᱾ ᱥᱚᱸᱭᱩᱠᱛ ᱨᱟᱥᱴᱨᱚ 
ᱥᱚᱝᱜᱷ ᱨᱮᱭᱟᱜ ᱯᱟᱹᱱᱟᱹᱨᱥᱤ ᱞᱮᱠᱟᱛᱮ – “ग्रामीण �ेत्र के 
लोगो ंका शहरो ंम� जाकर रहना और काम करना भी ‘शहरीकरण’ 
ह�।“[3] ᱢᱮᱱᱫᱚ –“ᱟᱹᱛᱩ ᱴᱚᱴᱷᱟ ᱨᱤᱱ ᱦᱚᱲᱠᱚ ᱵᱟᱡᱟᱨ ᱨᱮ 
ᱥᱮᱱ ᱠᱟᱛᱮ ᱛᱟᱦᱮᱸ ᱟᱨ ᱚᱱᱛᱮ ᱨᱮ ᱛᱟᱦᱮᱸ ᱠᱟᱛᱮ ᱠᱟᱹᱢᱤ 
ᱜᱮ ᱵᱟᱡᱟᱨᱤᱭᱟᱹ ᱠᱚ ᱢᱮᱛᱟᱜ ᱠᱟᱱᱟ ᱾” ᱠᱤᱪᱷᱩ ᱡᱟᱭᱜᱟ 
ᱨᱮ ᱧᱮᱞᱚᱜ ᱠᱟᱱᱟ ᱟᱹᱛᱩ ᱩᱡᱟᱹᱲ ᱠᱟᱛᱮ ᱵᱟᱡᱟᱨ ᱱᱟᱜᱟᱨ 
ᱠᱚ ᱵᱮᱱᱟᱣ ᱮᱫᱟ ᱾ ᱵᱟᱡᱟᱨ ᱵᱮᱱᱟᱣ ᱞᱟᱹᱜᱤᱫ ᱡᱟᱦᱟᱱ 
ᱴᱷᱟᱹᱣᱠᱟᱹ ᱦᱚᱲ ᱞᱮᱠᱷᱟ ᱫᱚ ᱵᱟᱹᱱᱩᱜᱼᱟ ᱾ ᱵᱷᱟᱨᱚᱛ 
ᱨᱮᱭᱟᱜ ᱦᱚᱲᱞᱮᱠᱷᱟ ᱞᱮᱠᱟᱛᱮ ᱢᱤᱫᱴᱟᱝ ᱡᱟᱭᱜᱟ ᱥᱮ 
ᱟᱹᱛᱩ, ᱵᱟᱡᱟᱨ ᱵᱮᱱᱟᱣ ᱞᱟᱹᱜᱤᱫ ᱠᱷᱟᱱ ᱠᱚᱢ ᱠᱷᱚᱱ ᱠᱚᱢ 
᱕,᱐᱐᱐ ᱦᱚᱲᱞᱮᱠᱷᱟ ᱦᱩᱭᱩᱜ ᱞᱟᱹᱠᱛᱤᱜ ᱠᱟᱱᱟ ᱾ ᱗᱖% 
ᱵᱟᱵᱟ ᱦᱚᱲ ᱥᱮ ᱠᱚᱲᱟᱠᱚ ᱪᱟᱥᱼᱵᱟᱥ ᱵᱮᱜᱚᱨ ᱮᱴᱟᱜ 
ᱠᱟᱹᱢᱤ ᱨᱮ ᱡᱚᱦᱚᱲᱠᱚ ᱛᱟᱦᱮᱸ ᱠᱚᱜᱼᱢᱟ ᱾ ᱢᱤᱢᱤᱫ ᱦᱚᱲ ᱔᱐᱐ 
ᱵᱚᱨᱜᱽ ᱠᱤᱞᱚᱢᱤᱴᱚᱨ ᱠᱷᱚᱱ ᱵᱟᱹᱲᱛᱤ ᱦᱚᱲᱞᱮᱠᱷᱟ 
ᱨᱮᱭᱟᱜ ᱜᱷᱚᱱᱚᱛᱚᱣ ᱦᱩᱭᱩᱜ ᱞᱟᱹᱠᱛᱤᱜ ᱠᱟᱱᱟ ᱾ ᱛᱚᱵᱮ 
ᱮᱱᱟᱝ ᱜᱮ ᱢᱤᱫᱴᱟᱝ ᱵᱟᱡᱟᱨ ᱦᱩᱭ ᱫᱟᱲᱮᱭᱟᱜᱼᱟ ᱾ 
ᱫᱤᱥᱚᱢ ᱨᱮ ᱵᱟᱡᱟᱨ ᱨᱮᱭᱟᱜ ᱡᱟᱭᱜᱟ ᱫᱤᱱᱟᱹᱢ ᱫᱤᱱ 
ᱚᱥᱟᱨ ᱤᱫᱤᱜ ᱠᱟᱱᱟ ᱾ ᱵᱷᱟᱨᱚᱛ ᱫᱤᱥᱚᱢ ᱨᱮ ᱒᱐᱓᱐ ᱥᱮᱨᱢᱟ 
ᱦᱟᱹᱵᱤᱡ ᱛᱮ ᱔᱐% ᱦᱚᱲ ᱟᱨ ᱒᱐᱕᱐ ᱥᱟᱨᱮᱢᱟ ᱦᱟᱹᱵᱤᱡ ᱛᱮ 
᱖᱖% ᱦᱚᱲ ᱵᱟᱡᱟᱨ ᱨᱮᱠᱚ ᱛᱟᱦᱮᱱᱟ ᱾ ᱵᱟᱡᱟᱨ ᱨᱮᱫᱚ 
ᱥᱤᱠᱱᱟᱹᱛ ᱞᱟᱹᱜᱤᱫ ᱥᱚᱨᱮᱥ ᱵᱤᱨᱫᱟᱹᱜᱟᱲ, ᱢᱟᱦᱟ 
ᱵᱤᱨᱫᱟᱹᱜᱟᱲ ᱟᱨ ᱡᱮᱜᱮᱛ ᱵᱤᱨᱫᱟᱹᱜᱟᱲ ᱦᱩᱭᱩᱜᱼᱟ ᱾ 
ᱛᱟᱦᱮᱱ ᱞᱟᱹᱜᱤᱫ ᱱᱟᱯᱟᱭ ᱚᱲᱟᱜ ᱫᱩᱣᱟᱹᱨ, ᱜᱟᱺᱰᱤ 
ᱢᱚᱴᱚᱨ ᱥᱮᱱᱚᱜ ᱞᱟᱹᱜᱤᱫ ᱱᱟᱯᱟᱭ ᱥᱚᱲᱚᱠ, ᱵᱟᱡᱟᱨ 
ᱢᱟᱨᱥᱟᱞ ᱞᱟᱹᱜᱤᱫ ᱵᱤᱡᱽᱞᱤ ᱵᱟᱹᱛᱤ, ᱟᱡᱟᱨ ᱵᱮᱢᱟᱨ 

ᱠᱷᱚᱱ ᱵᱟᱧᱪᱟᱜ ᱞᱟᱹᱜᱤᱫ ᱞᱟᱹᱴᱩ ᱟᱥᱯᱟᱛᱟᱞ ᱟᱨ ᱧᱩ 
ᱫᱟᱜ ᱨᱮᱭᱟᱜ ᱚᱵᱷᱟᱵᱽ ᱵᱟᱝ ᱛᱟᱦᱮᱱᱟ ᱾ ᱫᱤᱥᱚᱢ ᱞᱟᱦᱟ 
ᱥᱮᱫ ᱞᱟᱦᱟᱭ ᱞᱟᱹᱜᱤᱫ ᱜᱮ ᱵᱟᱡᱟᱨ ᱵᱮᱱᱟᱣ ᱨᱮᱭᱟᱜ 
ᱞᱚᱲᱟ ᱠᱟᱱᱟ ᱾  
 
ᱵᱟᱡᱟᱨᱤᱭᱟᱹ ᱛᱮ ᱥᱟᱶᱦᱮᱫ ᱨᱮ ᱚᱨᱥᱚᱝ (Impact of 
Urbanization on Literature) 
ᱥᱟᱶᱦᱮᱫ ᱫᱚ ᱯᱟᱹᱨᱥᱤ ᱠᱷᱚᱱ ᱦᱩᱭ ᱟᱠᱟᱱᱟ ᱾ ᱯᱟᱹᱨᱥᱤ ᱟᱨ 
ᱥᱟᱶᱦᱮᱫ ᱫᱚ ᱥᱟᱶᱛᱟ ᱠᱷᱚᱱ ᱦᱩᱭ ᱟᱠᱟᱱᱟ ᱾ ᱥᱟᱶᱦᱮᱫ 
ᱫᱚ ᱥᱟᱶᱛᱟ ᱨᱮᱭᱟᱜ ᱟᱹᱨᱥᱤ ᱠᱟᱱᱟ ᱾ ᱥᱟᱱᱛᱟᱲ ᱥᱟᱶᱛᱟ 
ᱨᱮᱭᱟᱜ ᱠᱟᱛᱷᱟ ᱠᱚᱜᱮ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱫᱚ 
ᱡᱷᱟᱞᱠᱟᱣ ᱨᱟᱠᱟᱵ ᱟᱠᱟᱱᱟ ᱾ ᱥᱟᱶᱛᱟ ᱡᱩᱫᱤ 
ᱵᱟᱹᱲᱤᱡᱚᱜᱼᱟ ᱮᱱᱠᱷᱟᱱ ᱯᱟᱹᱨᱥᱤ ᱦᱚᱸ ᱵᱟᱲᱤᱡᱚᱜᱼᱟ ᱟᱨ 
ᱯᱟᱹᱨᱥᱤ ᱡᱩᱫᱤ ᱵᱟᱲᱤᱡᱚᱜᱼᱟ ᱮᱱᱠᱷᱟᱱ ᱥᱟᱶᱦᱮᱫ ᱦᱚᱸ 
ᱵᱟᱹᱲᱤᱡᱚᱜᱼᱟ ᱾ ᱱᱮᱛᱟᱨ ᱥᱟᱱᱛᱟᱲ ᱥᱟᱶᱛᱟ ᱨᱤᱱ ᱦᱚᱲ 
ᱠᱚᱫᱚ ᱵᱟᱡᱟᱨ ᱨᱮ ᱛᱟᱸᱦᱮ ᱠᱟᱛᱮ ᱫᱤᱠᱩ ᱦᱚᱲᱠᱚ ᱞᱮᱠᱟ 
ᱞᱟᱵᱽ ᱨᱮᱫᱚ ᱵᱟᱹᱱᱩᱜ ᱠᱚᱣᱟ᱾ ᱫᱤᱠᱩ ᱦᱚᱲ ᱠᱚᱫᱚ 
ᱚᱞᱼᱯᱟᱲᱦᱟᱣ, ᱡᱚᱢᱼᱧᱩ, ᱦᱚᱨᱚᱜᱼᱵᱟᱸᱫᱮ, ᱞᱟᱭᱼᱞᱟᱠᱪᱟᱨ, 
ᱟᱹᱨᱤᱼᱪᱟᱹᱞᱤ, ᱵᱚᱸᱜᱟ ᱵᱩᱨᱩ ᱥᱟᱱᱟᱢ ᱜᱮ ᱟᱠᱚᱣᱟᱜ ᱜᱮᱠᱚ 
ᱯᱟᱞᱟᱣ ᱮᱫᱟ ᱾ ᱥᱟᱱᱛᱟᱲ ᱦᱚᱲ ᱦᱚᱯᱚᱱ ᱠᱚᱫᱚ ᱫᱤᱠᱩ 
ᱦᱚᱲᱠᱚᱨᱤᱱ ᱵᱚᱸᱜᱟᱼᱵᱩᱨᱩ, ᱩᱱᱠᱩᱣᱟᱜ ᱞᱟᱭᱼᱞᱟᱠᱪᱟᱨ, 
ᱟᱹᱨᱤᱼᱪᱟᱹᱞᱤ ᱨᱮᱠᱚ ᱜᱚᱭᱚᱱ ᱤᱫᱤᱜ ᱠᱟᱱᱟ ᱾ ᱵᱟᱠᱚ 
ᱩᱭᱦᱟᱹᱨ ᱫᱟᱲᱮᱭᱟᱜ ᱠᱟᱱᱟ ᱥᱚᱱᱟ ᱞᱮᱠᱟᱱ ᱥᱟᱱᱛᱟᱲ 
ᱥᱟᱶᱛᱟ ᱨᱮᱭᱟᱜ ᱜᱚᱱᱚᱝ ᱾ ᱵᱟᱠᱚ ᱵᱩᱡᱷᱟᱹᱣ ᱫᱟᱲᱮᱭᱟᱜ 
ᱠᱟᱱᱟ ᱥᱮᱨᱣᱟ ᱨᱮᱭᱟᱜ ᱞᱟᱭᱼᱞᱟᱠᱪᱟᱨᱹ ᱟᱹᱨᱤᱼᱪᱟᱹᱞᱤ, 
ᱵᱚᱸᱜᱟᱼᱵᱩᱨᱩ, ᱱᱤᱭᱚᱢᱼᱫᱷᱚᱨᱚᱢ ᱵᱩᱱᱭᱟᱹᱫ ᱠᱟᱛᱷᱟᱠᱚ ᱾ 
ᱵᱟᱠᱚ ᱩᱨᱩᱢ ᱫᱟᱲᱮᱭᱟᱜ ᱠᱟᱱᱟ ᱡᱟᱱᱟᱢ ᱯᱟᱹᱨᱥᱤ ᱟᱲᱟᱝ 
ᱨᱮᱭᱟᱜ ᱫᱟᱲᱮ, ᱥᱟᱱᱛᱟᱲ ᱦᱚᱲ ᱜᱮ ᱥᱟᱶᱛᱟ ᱵᱟᱠᱚ 
ᱫᱩᱞᱟᱹᱲᱟ ᱮᱱᱠᱷᱟᱱ ᱥᱟᱱᱛᱟᱲ ᱥᱟᱶᱛᱟ ᱡᱤᱭᱟᱹᱲ 
ᱛᱟᱦᱮᱱᱟ ᱪᱮᱠᱟᱛᱮ ? ᱟᱹᱛᱩ ᱫᱤᱥᱚᱢ ᱠᱚᱨᱮ ᱢᱟᱜᱽ ᱥᱤᱢ 
ᱵᱚᱸᱜᱟ, ᱵᱟᱦᱟ ᱵᱚᱸᱜᱟ, ᱜᱚᱴ ᱵᱚᱸᱜᱟ ᱥᱮ ᱟᱹᱛᱩ ᱨᱮᱭᱟᱜ 
ᱥᱟᱱᱟᱢ ᱵᱚᱸᱜᱟ ᱵᱩᱨᱩ ᱠᱚᱨᱮ ᱥᱟᱱᱟᱢ ᱟᱹᱛᱩ ᱦᱚᱲ ᱚᱱᱟᱨᱮ 
ᱥᱮᱞᱮᱫᱚᱜ ᱞᱟᱹᱜᱤᱫ ᱦᱚᱲᱟᱜ ᱚᱠᱛᱚ ᱜᱮ ᱵᱟᱝᱼᱟ ᱾ ᱱᱟᱭᱠᱮ 
ᱥᱟᱶ ᱢᱚᱬᱮ ᱛᱩᱨᱩᱭ ᱦᱚᱲ ᱜᱮᱠᱚ ᱛᱟᱦᱮᱱᱟ, ᱩᱱᱠᱩ ᱦᱚᱲ 
ᱛᱮᱜᱮ ᱟᱹᱛᱩ ᱨᱮᱭᱟᱜ ᱵᱚᱸᱜᱟ ᱵᱩᱨᱩ ᱠᱚ ᱛᱚᱨᱟᱣᱮᱜ ᱠᱟᱱᱟ 
᱾ ᱡᱟᱦᱟᱸᱭ ᱠᱚ ᱵᱚᱸᱜᱟ ᱴᱷᱮᱱ ᱠᱚ ᱥᱩᱨᱩᱜᱼᱟ, ᱩᱱᱠᱩ ᱢᱩᱫᱽ 
ᱨᱮ ᱟᱫᱚᱢ ᱠᱚᱢᱟ ᱱᱤᱨᱵᱟᱨ ᱛᱮᱦᱚᱸ ᱵᱟᱠᱚ ᱛᱟᱦᱮᱱᱟ ᱾ 
ᱡᱟᱦᱟᱸᱭ ᱠᱚᱨᱤᱱ ᱡᱩᱫᱤ ᱠᱟᱹᱴᱤᱡ ᱜᱤᱫᱽᱨᱟᱹ ᱥᱮ ᱞᱮᱴᱠᱟ ᱠᱚ 
ᱢᱮᱱᱟᱜ ᱠᱚᱣᱟ ᱩᱱᱠᱩ ᱜᱤᱫᱽᱨᱟᱹ ᱥᱮ ᱞᱮᱴᱠᱟ ᱚᱱᱟ ᱵᱚᱸᱜᱟ 
ᱛᱷᱟᱱ ᱥᱮ ᱡᱟᱦᱮᱨ ᱛᱷᱟᱱ ᱨᱮ ᱵᱟᱠᱚ ᱤᱫᱤᱭᱮᱫ ᱠᱚᱣᱟ ᱾ 
ᱫᱤᱠᱩᱣᱟᱜ ᱵᱚᱸᱜᱟ ᱨᱮᱫᱚ ᱠᱟᱹᱢᱤ ᱪᱷᱩᱴᱤ ᱠᱟᱛᱮ ᱮᱨᱟᱼᱩᱨᱩ 
ᱚᱸᱰᱮ ᱠᱚ ᱥᱮᱱᱚᱜ ᱠᱟᱱᱟ ᱾ ᱚᱱᱟ ᱧᱩᱛᱩᱢ ᱛᱮ ᱱᱟᱣᱟ 
ᱫᱚᱛᱚᱼᱯᱮᱸᱱᱴ, ᱜᱩᱱᱡᱤ, ᱜᱟᱢᱪᱷᱟ, ᱥᱟᱭᱟ, ᱥᱟᱲᱤ ᱛᱮ 
ᱥᱟᱡᱟᱣ ᱠᱟᱛᱮ ᱠᱚ ᱥᱮᱱᱚᱜᱼᱟ ᱾ ᱫᱤᱠᱩ ᱠᱚᱨᱤᱱ ᱵᱚᱸᱜᱟ ᱠᱚ 
ᱧᱮᱞ ᱠᱟᱛᱮ ᱚᱸᱰᱮ ᱥᱮᱱ ᱟᱠᱟᱱ ᱥᱟᱱᱟᱢ ᱥᱟᱱᱛᱟᱲ ᱵᱚᱦᱚᱜ 
ᱠᱚ ᱰᱚᱵᱚᱜᱟ ᱢᱮᱱᱠᱷᱟᱱ ᱥᱟᱱᱛᱟᱲ ᱥᱟᱶᱛᱟ ᱨᱮᱭᱟᱜ 
ᱡᱟᱦᱮᱨ ᱜᱟᱲ ᱨᱮᱫᱚ ᱫᱤᱥᱦᱚᱸ ᱵᱟᱠᱚ ᱰᱚᱵᱚᱜ ᱛᱟᱨᱟ 
ᱦᱟᱜᱼᱟ ᱾ ᱫᱤᱠᱩ ᱦᱚᱲ ᱠᱚᱣᱟᱜ ᱟᱹᱨᱤᱼᱪᱟᱹᱞᱤ ᱥᱮᱫ ᱡᱟᱹᱥᱛᱤ 
ᱢᱚᱱᱮ ᱞᱟᱣᱮᱨ ᱟᱠᱟᱱᱟ ᱾ ᱚᱱᱟᱛᱮ ᱤᱧᱟᱜ ᱢᱮᱱᱼ “ᱥᱟᱱᱛᱟᱲ 
ᱠᱷᱚᱱ ᱢᱟᱵᱚ ᱥᱟᱦᱟᱜ ᱠᱟᱱ, ᱫᱤᱠᱩ ᱥᱮᱫ ᱵᱚᱱ ᱞᱟᱦᱟᱜ 
ᱠᱟᱱ ᱾ ᱦᱚᱲᱟᱜ ᱦᱚᱨᱚᱜ ᱵᱟᱸᱫᱮ ᱛᱮᱢᱟᱵᱚᱱ ᱥᱟᱡᱟᱜ ᱠᱟᱱ, 
ᱱᱤᱡᱮᱨᱟᱜ ᱦᱚᱨᱚᱜ ᱵᱟᱸᱫᱮ ᱛᱮᱢᱟᱵᱚᱱ ᱞᱟᱡᱟᱜ ᱠᱟᱱ ᱾ 
ᱵᱷᱟᱹᱜᱤᱭᱟ ᱢᱟᱵᱚᱱ ᱵᱟᱹᱜᱤᱭᱟᱜ ᱠᱟᱱ, ᱵᱟᱹᱲᱤᱡᱟᱜ 
ᱜᱮᱵᱚᱱ ᱟᱯᱱᱟᱨ ᱡᱚᱝ ᱠᱟᱱ ᱾ ᱵᱟᱝᱫᱚ ᱰᱷᱮᱨ ᱵᱚᱱ ᱟᱹᱠᱤᱞ 
ᱟᱠᱟᱱ, ᱵᱟᱝᱫᱚ ᱵᱟᱡᱟᱨᱤᱭᱟᱹ ᱚᱨᱥᱚᱝ ᱛᱮᱵᱚ ᱮᱥᱮᱨ 
ᱟᱠᱟᱱ ᱾ ᱥᱟᱱᱛᱟᱲ ᱥᱟᱶᱛᱟ ᱟᱸᱫᱽᱢᱟᱫᱟᱣ ᱟᱠᱟᱱ, ᱮᱱᱦᱚᱸ 

ᱵᱟᱠᱚ ᱴᱷᱤᱠᱟᱹ ᱡᱚᱝ ᱠᱟᱱ ᱾”  
ᱵᱟᱡᱟᱨ ᱱᱟᱜᱟᱨ ᱨᱮ ᱫᱤᱠᱩᱠᱚ ᱥᱟᱶ ᱨᱚᱲᱼᱨᱚᱯᱚᱲ ᱢᱟ 
ᱫᱤᱠᱩ ᱯᱟᱹᱨᱥᱤ ᱛᱮ, ᱜᱷᱟᱨᱚᱸᱡᱽ ᱨᱮᱦᱚᱸ ᱜᱷᱟᱨᱚᱸᱡᱽ ᱨᱤᱱ 
ᱦᱚᱲ ᱠᱚ ᱥᱟᱶ ᱫᱤᱠᱩ ᱯᱟᱹᱨᱥᱤ ᱛᱮ ᱜᱟᱞᱢᱟᱨᱟᱣ ᱟᱨ ᱚᱞ 
ᱯᱟᱲᱦᱟᱣ ᱦᱚᱸ ᱫᱤᱠᱩ ᱯᱟᱹᱨᱥᱤ ᱛᱮ, ᱮᱱᱠᱷᱟᱱ ᱡᱟᱱᱟᱢ 
ᱯᱟᱹᱨᱥᱤ ᱫᱚᱭ ᱫᱩᱞᱟᱹᱲᱟ ᱚᱠᱚᱭ ? ᱵᱟᱡᱟᱨ ᱱᱟᱜᱟᱨ ᱨᱤᱱ 
ᱜᱤᱫᱽᱨᱟ ᱠᱚᱫᱚ ᱡᱟᱱᱟᱢ ᱟᱭᱳ ᱫᱚ ᱢᱟᱢᱤ ᱟᱨ ᱡᱟᱱᱟᱢ 
ᱵᱟᱵᱟ ᱫᱚ ᱰᱟᱹᱰᱤ ᱢᱮᱱᱛᱮᱠᱚ ᱦᱚᱦᱚ ᱟᱠᱚ ᱠᱟᱱᱟ ᱾ ᱟᱭᱳ 
ᱟᱨ ᱵᱟᱵᱟ ᱨᱮᱭᱟᱜ ᱟᱹᱲᱟᱹ ᱦᱚᱸ ᱢᱩᱪᱟᱹᱫᱚᱜ ᱠᱟᱱᱟ᱾ ᱟᱹᱛᱩ 
ᱚᱲᱟᱜ ᱨᱮ ᱡᱟᱦᱟᱸ ᱥᱚᱲᱮ ᱫᱟᱠᱟ ᱠᱚ ᱢᱮᱛᱟᱜ ᱠᱟᱱᱟ 
ᱚᱱᱟᱜᱮ ᱵᱟᱡᱟᱨ ᱨᱮᱫᱚ ᱵᱤᱨᱭᱟᱱᱤ ᱠᱚ ᱢᱮᱛᱟᱜ ᱠᱟᱱᱟ ᱾ 
ᱵᱟᱡᱟᱨ ᱨᱮ ᱥᱚᱲᱮ ᱫᱟᱠᱟ ᱨᱮᱭᱟᱜ ᱟᱹᱲᱟᱹ ᱦᱚᱸ ᱟᱫᱚᱜ 
ᱠᱟᱱᱟ ᱾ ᱟᱹᱛᱩ ᱚᱲᱟᱜ ᱨᱮ ᱡᱟᱦᱟᱸ ᱦᱚᱨ ᱰᱟᱦᱟᱨ ᱠᱚ 
ᱢᱮᱛᱟᱜ ᱠᱟᱱᱟ ᱚᱱᱟᱜᱮ ᱵᱟᱡᱟᱨ ᱨᱮᱫᱚ ᱨᱟᱥᱛᱟ ᱠᱚ 
ᱢᱮᱛᱟᱜ ᱠᱟᱱᱟ ᱾ ᱵᱟᱡᱟᱨ ᱨᱮ ᱦᱚᱨ ᱰᱟᱦᱟᱨ ᱨᱮᱭᱟᱜ 
ᱟᱹᱲᱟᱹ ᱪᱟᱵᱟᱜ ᱠᱟᱱᱟ ᱾ ᱱᱚᱝᱠᱟ ᱜᱮ ᱢᱤᱢᱤᱫ ᱟᱹᱲᱟᱹ ᱛᱮ 
ᱟᱲᱟᱝ ᱵᱮᱱᱟᱜ ᱠᱟᱱᱟ ᱟᱨ ᱚᱱᱟ ᱟᱲᱟᱜ ᱢᱤᱫ ᱠᱟᱛᱮ 
ᱯᱟᱹᱨᱥᱤ ᱵᱮᱱᱟᱜ ᱠᱟᱱᱟ ᱾ ᱯᱟᱹᱨᱥᱤ ᱠᱷᱚᱱ ᱜᱮ ᱥᱟᱶᱦᱮᱫ 
ᱦᱚᱸ ᱥᱤᱨᱡᱟᱹᱣ ᱟᱠᱟᱱᱟ ᱾ ᱯᱟᱹᱨᱥᱤ ᱡᱩᱫᱤ ᱟᱫᱚᱜᱼᱟ 
ᱱᱤᱦᱟᱹᱛ ᱜᱮ ᱥᱟᱶᱦᱮᱫ ᱦᱚᱸ ᱵᱟᱡᱟᱨ ᱨᱮᱭᱟᱜ ᱫᱷᱩᱶᱟᱹ 
ᱞᱮᱠᱟ ᱜᱩᱨᱞᱟᱹᱣᱼᱜᱩᱨᱞᱟᱹᱣ ᱛᱮ ᱚᱴᱟᱝ ᱟᱫᱚᱜᱼᱟ ᱾ 
ᱥᱟᱱᱛᱟᱲᱤ ᱯᱟᱹᱨᱥᱤ ᱵᱟᱝ ᱵᱟᱰᱟᱭ ᱠᱟᱛᱮ ᱡᱚᱛᱷᱟᱛ 
ᱥᱟᱱᱛᱟᱲᱤ ᱥᱟᱶᱦᱮᱫ ᱫᱚ ᱵᱟᱝ ᱦᱩᱭ ᱠᱚᱜᱼᱟ ᱾ 
ᱵᱟᱡᱟᱨᱤᱭᱟᱹ, ᱥᱟᱱᱛᱟᱲᱤ ᱥᱟᱶᱦᱮᱫ ᱵᱚᱱᱚᱫᱚᱞ ᱨᱮᱭᱟᱜ 
ᱟᱹᱰᱤ ᱞᱟᱹᱴᱩ ᱞᱚᱲᱟ ᱠᱟᱱᱟ ᱾ ᱠᱮᱹᱥᱤᱹ ᱴᱩᱰᱩ ᱟᱡᱟᱜ 
ᱡᱟᱹᱛᱥᱟᱬᱮᱥ (Ethnology) ᱨᱮᱭ ᱞᱟᱹᱭ ᱟᱠᱟᱜᱼᱟᱼ “िनताङ 
जुग रे �िड़ञ माराङ आतू कोरे दो िब�रत् बेपार कलᱼकारखाना, 
खादान बेनावएना। एनखान आतूको दो शहर बाजार रे बोदोलएना। 
शहर, बाजार, नगर को बेनाव एनखान आतू होड़ कोवाᱺ “जीवन 
शैली” हो ं कायच् कायच् ते बोदोल इदी आकाना।“ [4] ᱢᱮᱱᱫᱚᱼ 
“ᱱᱤᱛᱚᱜ ᱡᱩᱜᱽ ᱨᱮ ᱦᱩᱰᱤᱧ ᱢᱟᱨᱟᱝ ᱟᱹᱛᱩ ᱠᱚᱨᱮ ᱵᱤᱨᱤᱫ, 
ᱵᱮᱯᱟᱨ, ᱠᱟᱨᱜᱟᱲ ᱟᱨ ᱠᱷᱟᱫᱟᱱ ᱵᱮᱱᱟᱣᱮᱱᱟ ᱾ ᱮᱱᱠᱷᱟᱱ 
ᱟᱹᱛᱩᱠᱚ ᱥᱚᱦᱚᱨ ᱵᱟᱡᱟᱨ ᱨᱮ ᱵᱚᱫᱚᱞᱮᱱᱟ ᱾ ᱥᱚᱦᱚᱨ, 
ᱵᱟᱡᱟᱨ, ᱱᱟᱜᱟᱨ ᱠᱚ ᱵᱮᱱᱟᱣ ᱮᱱᱠᱷᱟᱱ ᱟᱹᱛᱩ ᱦᱚᱲ 
ᱠᱚᱣᱟᱜ “ᱡᱤᱵᱚᱱ ᱦᱩᱱᱟᱹᱨ” ᱦᱚᱸ ᱠᱟᱹᱡᱼᱠᱟᱹᱡ ᱛᱮ ᱵᱚᱫᱚᱞ 
ᱤᱫᱤ ᱟᱠᱟᱱᱟ ᱾” ᱵᱟᱡᱟᱨ ᱼᱱᱟᱜᱟᱨ ᱵᱮᱱᱟᱣ ᱮᱱᱠᱷᱟᱱ 
ᱮᱴᱟᱜ ᱡᱟᱭᱜᱟ ᱠᱷᱚᱱ ᱫᱤᱠᱩ ᱡᱟᱹᱛ ᱠᱚ ᱵᱚᱞᱚ ᱦᱮᱡ ᱮᱱᱟ ᱾ 
ᱟᱹᱛᱩ ᱫᱤᱥᱚᱢ ᱰᱤᱦᱟᱹᱛ ᱨᱮ ᱩᱱᱠᱩ ᱚᱲᱟᱜ ᱫᱩᱣᱟᱹᱨ ᱠᱚ 
ᱵᱮᱱᱟᱣ ᱠᱮᱜᱼᱟ ᱾ ᱟᱹᱛᱩ ᱦᱚᱲᱠᱚ ᱛᱟᱞᱟ ᱨᱮ ᱥᱟᱹᱜᱟᱹᱭ ᱠᱚ 
ᱡᱚᱲᱟᱣ ᱠᱮᱜᱼᱟ ᱾ ᱠᱤᱨᱤᱧᱼᱟᱹᱠᱷᱨᱤᱧ, ᱵᱮᱯᱟᱨᱼᱵᱟᱹᱱᱤᱡᱽ 
ᱨᱮᱦᱚᱸ ᱩᱱᱠᱩ ᱥᱟᱶ ᱜᱮᱠᱚ ᱛᱟᱦᱮᱸ ᱮᱱᱟ ᱾ ᱥᱮᱨᱣᱟ ᱨᱮᱭᱟᱜ 
ᱦᱚᱨᱚᱜ, ᱵᱟᱸᱫᱮ, ᱞᱩᱜᱽᱲᱤ, ᱞᱟᱯᱚ, ᱯᱟᱹᱧᱪᱤ ᱫᱷᱩᱛᱤ 
ᱵᱟᱹᱜᱤ ᱠᱟᱛᱮ, ᱫᱤᱠᱩ ᱞᱮᱠᱟ ᱟᱵᱷᱨᱟᱬ ᱛᱮᱠᱚ ᱥᱟᱡᱟᱣ 
ᱮᱱᱟ ᱾ ᱥᱟᱱᱛᱟᱲ ᱥᱟᱶᱛᱟ ᱨᱤᱱ ᱵᱚᱸᱜᱟ ᱵᱩᱨᱩ ᱫᱮᱵᱟ 
ᱥᱟᱵᱟ ᱵᱟᱹᱜᱤ ᱠᱟᱛᱮ ᱫᱤᱠᱩ ᱠᱚᱨᱤᱱ ᱵᱚᱸᱜᱟ ᱵᱩᱨᱩ ᱥᱮᱵᱟ 
ᱠᱚ ᱮᱦᱚᱵ ᱠᱮᱜᱼᱟ ᱾ ᱚᱱᱟᱛᱮ ᱥᱟᱱᱛᱟᱲ ᱟᱹᱨᱤᱼᱪᱟᱹᱞᱤ ᱦᱚᱸ 
ᱠᱟᱹᱡᱼᱠᱟᱹᱡ ᱛᱮ ᱢᱟᱞᱚᱴ ᱤᱫᱤᱜ ᱠᱟᱱᱟ ᱾ ᱚᱠᱟᱼᱚᱠᱟ 
ᱴᱚᱴᱷᱟ ᱠᱚᱨᱮ ᱫᱚ ᱫᱤᱠᱩᱠᱚ ᱥᱟᱶ ᱥᱟᱱᱛᱟᱲ ᱠᱚᱲᱟᱼᱠᱩᱲᱤ 
ᱵᱟᱯᱞᱟ ᱠᱚ ᱮᱦᱚᱵ ᱟᱠᱟᱜᱼᱟ ᱾ ᱟᱹᱛᱩ ᱚᱲᱟᱜ ᱨᱮᱭᱟᱜ 
ᱨᱟᱹᱭᱼᱨᱤᱛ, ᱟᱹᱨᱤᱼᱪᱟᱹᱞᱤ, ᱦᱚᱨᱚᱜ ᱵᱟᱸᱫᱮ ᱦᱚᱸ ᱵᱚᱫᱚᱞ 
ᱤᱫᱤᱜ ᱠᱟᱱᱟ ᱾ ᱥᱮᱬᱟ ᱼᱥᱮᱬᱟ ᱵᱟᱡᱟᱨ ᱱᱟᱜᱟᱨ ᱛᱮ 
ᱥᱟᱱᱛᱟᱲ ᱦᱚᱲ ᱦᱚᱯᱚᱱ ᱱᱟᱞᱦᱟ ᱞᱟᱹᱜᱤᱫ ᱠᱚ ᱚᱰᱚᱠ ᱮᱱᱟ 
᱾ ᱵᱟᱡᱟᱨ ᱱᱟᱜᱟᱨ ᱨᱮᱭᱟᱜ ᱥᱟᱱᱟᱢ ᱪᱷᱟᱯ ᱥᱟᱱᱛᱟᱲ 
ᱠᱚᱴᱷᱮᱱ ᱥᱚᱲᱚ ᱵᱚᱞᱚᱱ ᱠᱟᱱᱟ ᱾  
ᱱᱟᱦᱟᱜ ᱵᱟᱡᱟᱨᱤᱭᱟᱹ ᱨᱮᱭᱟᱜ ᱚᱨᱥᱚᱝ ᱛᱮ ᱥᱟᱱᱛᱟᱲᱤ 
ᱥᱟᱶᱦᱮᱫ ᱫᱚ ᱟᱹᱰᱤ ᱫᱟᱭᱟ ᱜᱮ ᱧᱮᱞᱚᱜ ᱠᱟᱱᱟ ᱾ ᱡᱟᱦᱟᱸ 

ᱞᱮᱠᱟ ᱢᱤᱫᱴᱟᱝ ᱢᱟᱛᱚᱠᱚᱢ ᱫᱟᱨᱮ ᱪᱮᱛᱟᱱ ᱨᱮ ᱵᱟᱲᱮ 
ᱫᱟᱨᱮ ᱚᱢᱚᱱ ᱞᱮᱱᱠᱷᱟᱱ ᱠᱟᱹᱡᱼᱠᱟᱹᱡ ᱛᱮ ᱚᱱᱟ ᱢᱟᱛᱠᱚᱢ 
ᱫᱟᱨᱮ ᱢᱩᱪᱟᱹᱫᱚᱜᱼᱟ ᱾ ᱚᱱᱠᱟᱜᱮ ᱚᱱᱟ ᱢᱟᱛᱠᱚᱢ ᱫᱟᱨᱮ 
ᱨᱮᱫᱚ ᱵᱟᱲᱮ ᱫᱟᱨᱮ ᱜᱮ ᱨᱟᱡᱚᱜᱼᱟ ᱾ ᱢᱤᱫᱴᱟᱝ ᱟᱹᱛᱩ ᱥᱮ 
ᱯᱤᱲ ᱨᱮ ᱵᱟᱡᱟᱨ ᱦᱩᱭ ᱞᱮᱱᱠᱷᱟᱱ ᱚᱱᱟ ᱟᱹᱛᱩ ᱨᱮᱭᱟᱜ 
ᱯᱟᱹᱨᱥᱤ ᱟᱨ ᱥᱟᱶᱦᱮᱫ ᱦᱚ ᱢᱟᱞᱚᱴ ᱦᱚᱨ ᱥᱮᱫ ᱥᱮᱱᱚᱜᱼᱟ ᱾ 
ᱡᱟᱦᱟᱱ ᱯᱟᱹᱨᱥᱤ ᱛᱮᱜᱮ ᱚᱞ ᱯᱟᱲᱦᱟᱣ ᱫᱚ ᱦᱩᱭᱩᱜ 
ᱢᱮᱱᱠᱷᱟᱱ ᱢᱤᱫᱴᱟᱝ ᱥᱟᱛᱟᱢ ᱫᱚ ᱥᱟᱱᱛᱟᱲᱤ ᱥᱟᱶᱦᱮᱫ 
ᱦᱩᱭᱩᱜ ᱞᱟᱹᱠᱛᱤᱜ ᱠᱟᱱᱟ ᱾ ᱵᱟᱝᱠᱷᱟᱱ ᱵᱟᱡᱟᱨᱤᱭᱟᱹ 
ᱨᱮᱭᱟᱜ ᱵᱟᱱ ᱜᱟᱰᱟ ᱫᱟᱜ ᱛᱮ ᱥᱚᱥᱱᱚᱜ ᱡᱩᱜᱽ ᱨᱮᱭᱟᱜ 
ᱢᱤᱫ ᱠᱟᱹᱛᱷᱤ ᱨᱮ ᱥᱟᱶᱦᱮᱫ ᱦᱮᱞᱠᱟᱣ ᱥᱮᱱᱚᱜ ᱨᱮᱦᱚᱸ 
ᱚᱠᱚᱭ ᱦᱚᱸ ᱵᱟᱠᱚ ᱚᱣᱟᱨ ᱨᱟᱠᱟᱵ ᱠᱮᱭᱟ ᱾  
 
ᱥᱟᱨ ᱠᱟᱛᱷᱟ (Conclusion) 
ᱥᱟᱱᱛᱟᱲ ᱥᱟᱶᱛᱟ ᱨᱤᱱ ᱦᱚᱲ ᱠᱚ ᱵᱟᱡᱟᱨ ᱨᱮ ᱛᱟᱦᱮᱸ 
ᱠᱟᱛᱮ ᱵᱟᱡᱟᱨ ᱨᱮᱭᱟᱜ ᱚᱨᱥᱚᱝ ᱫᱚ ᱫᱤᱱ ᱠᱮ ᱫᱤᱱ 
ᱵᱟᱹᱲᱛᱤ ᱤᱫᱤᱜ ᱠᱟᱱᱟ ᱾ ᱫᱤᱠᱩ ᱦᱚᱲ ᱠᱚᱫᱚ ᱵᱟᱡᱟᱨ ᱨᱮ 
ᱛᱟᱦᱮᱸ ᱠᱟᱛᱮ ᱟᱠᱚᱣᱟᱜ ᱥᱟᱱᱟᱢ ᱡᱤᱱᱤᱥ ᱥᱟᱢᱴᱟᱣ 
ᱠᱟᱛᱮ ᱠᱚ ᱡᱚᱜᱟᱣ ᱫᱚᱦᱚ ᱠᱟᱜ ᱠᱟᱱᱟ ᱾ ᱚᱞᱼᱯᱟᱲᱦᱟᱣ, 
ᱡᱚᱢᱼᱧᱩ, ᱦᱚᱨᱚᱜᱼᱵᱟᱸᱫᱮ, ᱮᱱᱮᱡᱼᱥᱮᱨᱮᱧ, ᱡᱤᱭᱚᱱ ᱦᱩᱱᱟᱹᱨ, 
ᱞᱟᱭᱼᱞᱟᱠᱪᱟᱨ, ᱟᱹᱨᱤᱼᱪᱟᱞᱤ, ᱠᱟᱹᱢᱤᱼᱠᱟᱹᱥᱱᱤ ᱮᱢᱟᱱᱠᱚ ᱾ 
ᱥᱟᱱᱛᱟᱲ ᱦᱚᱲ ᱠᱚᱫᱚ ᱚᱱᱟ ᱨᱮᱭᱟᱜ ᱩᱞᱴᱟ ᱠᱟᱹᱢᱤᱠᱚ 
ᱮᱦᱚᱵ ᱟᱠᱟᱜᱼᱟ ᱾ ᱡᱟᱦᱮᱨ ᱵᱚᱸᱜᱟ ᱨᱮ ᱯᱟᱹᱛᱭᱟᱹᱣ 
ᱵᱟᱹᱱᱩᱜᱼᱟ ᱾ ᱥᱟᱱᱛᱟᱲᱤ ᱯᱟᱹᱨᱥᱤ ᱛᱮ ᱨᱚᱲ ᱦᱚᱸ ᱞᱟᱡᱟᱣ 
ᱠᱚ ᱵᱩᱡᱷᱟᱹᱣᱟ ᱾ ᱵᱟᱡᱟᱨ ᱨᱮ ᱥᱟᱱᱛᱟᱲᱤ ᱛᱮ ᱨᱚᱲ 
ᱞᱟᱹᱜᱤᱫ ᱟᱞᱟᱝ ᱵᱟᱝ ᱩᱞᱴᱟᱜᱼᱟ, ᱥᱟᱱᱛᱟᱲᱤ ᱛᱮ ᱨᱚᱲ 
ᱞᱮᱠᱷᱟᱱ ᱱᱤᱡᱮ ᱛᱮ ᱟᱹᱰᱤ ᱞᱟᱡᱟᱣ ᱠᱚ ᱵᱩᱡᱷᱟᱹᱣᱟ ᱾ 
ᱥᱟᱱᱛᱟᱲᱤ ᱯᱟᱹᱨᱥᱤ ᱛᱮ ᱚᱞ ᱯᱟᱲᱦᱟᱣ ᱨᱮ ᱜᱚᱨᱚᱡᱽ ᱵᱟᱭ 
ᱛᱟᱦᱮᱱ ᱛᱟᱠᱚᱣᱟ ᱾ ᱥᱟᱶᱛᱟ ᱨᱮᱭᱟᱜ ᱟᱹᱱᱼᱟᱹᱨᱤ ᱨᱮ 
ᱵᱟᱛᱟᱣ ᱵᱟᱹᱱᱩᱜᱼᱟ ᱾ ᱡᱟᱹᱛ ᱯᱟᱹᱛ ᱨᱮ ᱵᱟᱪᱷᱟᱣ 
ᱵᱟᱹᱱᱩᱜᱼᱟ ᱾ ᱫᱤᱠᱩ ᱥᱟᱶ ᱵᱟᱯᱞᱟ ᱦᱚᱸ ᱟᱹᱰᱤ ᱜᱚᱨᱚᱵᱽ ᱠᱚ 
ᱵᱩᱡᱷᱟᱹᱣ ᱮᱫᱟ ᱾ ᱵᱟᱡᱟᱨ ᱨᱮᱭᱟᱜ ᱥᱚᱼᱥᱤᱸᱲᱤᱡ ᱥᱟᱱᱟᱢ 
ᱥᱟᱶᱛᱟ ᱨᱮᱠᱚ ᱥᱟᱢᱴᱟᱣ ᱠᱷᱟᱹᱲ ᱠᱟᱜ ᱠᱟᱱᱟ ᱾ ᱚᱠᱟ 
ᱵᱮᱥᱟ ᱟᱨ ᱚᱠᱟ ᱵᱟᱹᱲᱤᱡᱼᱟ, ᱚᱠᱟ ᱦᱚᱸ ᱵᱟᱠᱚ ᱴᱷᱤᱠᱟ 
ᱫᱟᱲᱮᱭᱟᱜ ᱠᱟᱱᱟ ᱾ ᱵᱟᱡᱟᱨᱤᱭᱟᱹ ᱨᱮᱭᱟᱜ ᱚᱨᱥᱚᱝ ᱛᱮ 
ᱮᱥᱮᱨ ᱠᱟᱛᱮ ᱪᱮᱫ ᱦᱚᱸ ᱵᱟᱠᱚ ᱴᱷᱤᱠᱟᱹ ᱫᱟᱲᱮᱭᱟᱜ ᱠᱟᱱᱟ 
᱾ ᱱᱤᱛᱚᱜ ᱥᱚᱥᱱᱚᱜ ᱡᱩᱜᱽ ᱨᱮ ᱵᱟᱡᱟᱨᱤᱭᱟᱹ ᱚᱨᱥᱚᱝ ᱛᱮ 
ᱥᱟᱱᱛᱟᱲ ᱠᱚᱣᱟᱜ ᱩᱯᱨᱩᱢ ᱟᱫᱚᱜ ᱞᱮᱠᱟ ᱟᱹᱭᱠᱟᱹᱜ ᱠᱟᱱᱟ᱾ 
ᱡᱩᱫᱤ ᱥᱟᱱᱛᱟᱲ ᱠᱚᱣᱟᱜ ᱩᱯᱨᱩᱢ ᱟᱫᱚᱜᱼᱟ, ᱮᱱᱠᱷᱟᱱ 
ᱱᱤᱦᱟᱹᱛ ᱜᱮ ᱥᱟᱶᱦᱮᱫ ᱯᱷᱮᱨᱟᱣ ᱨᱮ ᱟᱹᱰᱤ ᱚᱠᱛᱚ ᱵᱟᱝ 
ᱞᱟᱜᱟᱜᱼᱟ ᱾ ᱚᱱᱟᱛᱮ ᱱᱤᱡᱮᱨᱟᱜ ᱥᱟᱱᱛᱟᱲᱤ ᱯᱟᱹᱨᱥᱤ ᱟᱨ 
ᱥᱟᱶᱦᱮᱫ ᱨᱮ ᱜᱚᱨᱚᱡ ᱫᱩᱞᱟᱹᱲ ᱟᱹᱜᱩ ᱦᱩᱭᱩᱜᱼᱟ ᱾ 

